	Модул   номи
	Оралиқ назорати

	Жиноят−процессуал ҳуқуқи
	Мустақил иш

	Баллар миқдори
	Мустақил иш қуйидаги билим ва кўникмаларни баҳолайди:

	20%
	- кўп қўлланиладиган жиноят –процессуал атамалар аниқлаштириш ва муҳокама қилиш;

- жиноят судлов ишларини юритишнинг ҳуқуқий масалаларини чуқур билиш;

- жиноят−процессуал қонунчилик ва қонунни қўллаш амалиётини такомиллаштириш масалаларини таҳлил қилиш ва баҳолаш;

- жиноят процесси иштирокчиларининг процессуал позицияларини жиноят−процессуал ҳужжатлар асосида таҳлил қилиш ва ёзма равишда асослантириш; 
 - мустақил илмий тадқиқот олиб бориш.

	Топшириш муддати
	

	
	

	(индивидуал иш / гуруҳ иши)
	

	индивидуал
	


Ушбу ишни бажариш учун эссе ёзишингиз керак.

МУСТАҚИЛ ИШ УЧУН ВАЗИФА

Казус 1

Фуқаро Б. кеч соат 20:00 ларда йўлда кетаётган аёл киши, фуқаро Ж.га нисбатан ЎзР Жиноят кодексининг 164-модда 4-қисмида назарда тутилган босқинчилик жиноятини содир этади. Жиноят содир этилган заҳоти жабрланувчи ҳуқуқни муҳофаза қилувчи органга тезда хабар қилади ва натижада Б. тез орада ушланади. Уни айбланувчи тариқасида ишда иштирок этишга жалб қилиш учун асослар етарли деб топилиб (яъни жабрланувчининг кўрсатуви, гувоҳларнинг кўрсатувлари, шахсий тинтув натижасида унинг ёнидан топилган далилий ашёлар), унга айб эълон қилиниб, ишда айбланувчи тариқасида иштирок этишга жалб қилинади. Фуқаро Б. нинг шахсий ҳолати ўрганилганда, у аввал ҳам шундай жинояти учун қамалиб чиққанлиги маълум бўлди. Шу сабабли терговчи қамоққа олиш тарзидаги эҳтиёт чорасини қўллаш тўғрисида илтимоснома қўзғатиш ҳақида қарор қабул қилди ҳамда қарорга илтимосномани асословчи зарур материалларни илова қилди. Прокурор қамоққа олиш тарзидаги эҳтиёт чорасини қўллаш тўғрисидаги илтимосноманинг асослилигини текшириб, унга рози бўлади ва илтимоснома қўзғатиш тўғрисидаги қарор ва зарур материалларни судга юборади. Судья эса қамоққа олиш тарзидаги эҳтиёт чорасини қўллаш тўғрисидаги илтимосномани кўриб чиқиб, рад қилиш тўғрисида ажрим чиқаради.

Тошкент шаҳар жиноят ишлари бўйича судида судланувчи Б.га нисбатан ЖК 164-моддаси (босқинчилик) иши кўриб чиқилади. Процесс давомида судья судланувчи Б. ишлайдиган корхонага жамоат айбловчисини юборишини сўрайди. Корхона рус миллатига мансуб шахсни жамоат ҳимоячиси қилиб юборади. Ишни давом эттирган судья рус миллатига мансуб жамоат ҳимоячисини таржимон билан таъминлайди. Лекин суд ҳужжатлари ўзбек тилида олиб борилаётганлиги учун рус миллатига мансуб жамоат ҳимоячисига жиноят иши ҳужжатларини рус тилига таржима қилиб берилишини таъминламайди. Рус миллатига мансуб жамоат ҳимоячиси мазкур ҳолатга нисбатан суд мажлисида эътироз билдиради. Бунга нисбатан эса, судья корхонага жамоат ҳимоячисини эмас, балки жамоат айбловчисини юборишни сўраганлигини, шунинг учун унинг эътирози қабул қилинмаслигини айтади ҳамда эътирозни ўринсиз қолдиради.
1) Эҳтиёт чораси сифатида қамоқни қўллаш шартлари ва суд томонидан уни рад этилиши асослими? 

2) Судьянинг юқорида кўрсатилган икки ҳолат юзасидан ҳаракатларини тахлил қилинг. Нима сабабдан судья қамоққа олиш тарзидаги эҳтиёт чораси қўллашни рад қилиш тўғрисида ажрим чиқарди?

4) Рус миллатига мансуб жамоат ҳимоячисининг эътирозлари асослими?

5) Жиноят-процессуал кодексининг қайси принциплари бузилган.

6) Жамоат ҳимоячисининг ишга кириб келиш вақти ҳамда ҳуқуқ ва мажбуриятлари нималардан иборат?

Ўз жавобингизни халқаро ҳуқуқий ҳужжатлар, жиноят–процессуал қонунчилик, шунингдек Ўзбекистон Респуликаси Олий суди Пленумининг тегишли қарорлари билан асосланг. 
Юқорида кўрсатилган саволлар юзасидан ўз фикрингизни норматив манбалар ва илмий адабиётлар билан мустаҳкамлашингиз шарт.

Талаба қуйидагиларни намойиш қилиши керак:

- жиноят процессига алоқадор амалий аҳамиятга эга бўлган ностандарт ва мунозарали масалаларни  фарқлаш лаёқати;

- мустақил тадқиқот олиб бориш, вужудга келган муаммоларни муҳокама қилиш ва уларни ечиш йўлларини кўрсатиш  лаёқати;

- йиғилган аргументларни тадрижий ва консруктив тарзда ёзма шаклда баён қилиш маҳорати;

-Жиноят-процессуал қонуни нормаларни тўғри қўллаш маҳорати;

- тегишли манбалардан  (илмий адабиётлар шунингдек, амалий материаллар) илова (иқтибос) келтириш. 

Мустақил иш қуйидаги талабларни инобатга олган ҳолда топширилиши шарт:

· Word дастури ёрдамида бажарилиши;

· Титул варақига эга бўлиши;
· Ҳар бир бетининг номерланиши; 

· Сўзлар сони: камида 2000 words;

· шрифт: Times New Roman; 12-размер, иккилик интервал;

· саҳифа чегаралари: ҳар томондан 2 см;

· ишда аниқ иқтибос (ссылка, сноска)нинг мавжудлигига алоҳида эътибор;

· фойдаланилган адабиётлар рўйхати.

Мустақил иш баҳолашнинг қуйидаги мезонларига кўра баҳоланади:

· талабанинг ҳуқуқ нуқтаи назаридан муаммоли масалаларни аниқлаш  лаёқати;

· танқидий таҳлил лаёқати ва шахсий асосли фикрнинг мавжудлиги;

· жиноят−процессуал нормаларни тўғри қўллаш лаёқати;

· фикрни ишонарли тарзда ижодий баён қилиш лаёқати;

· манбаларга цитата (текст парчаси) ва ссылка (иқтибос) келтириш лаёқати;

· грамматик хатоларга йўл қўймаслик. 

	ДИҚҚАТ: ПЛАГИАТ АНИҚЛАНГАН ҲОЛЛАРДА ЁКИ ИШНИ ТОПШИРИШ БЕЛГИЛАНГАН МУДДАТДАН КЕЧИКТИРИЛГАНДА МУСТАҚИЛ ИШ БЕКОР ҚИЛИНАДИ.

МУСТАҚИЛ ИШ ГА ҚАДАР ЎҚУВ-УСЛУБИЙ БОШҚАРМАГА ТОПШИРИЛИШИ ШАРТ


ИМТИҲОН ОЛУВЧИНИНГ ТАҚРИЗИ: мустақил ишга ёзма тақриз  га қадар тақдим қилинади. 
